
Krishnalalanakhyavratanirupanam

க்ரு’ஷ்ணலாலநாக்²யவ்ரதநிரூபணம்

அத² க்ரு’ஷ்ணலாலநாக்²யம் வ்ரதம் வச்மி ச தே ரமே ।
விபூ⁴தயோ ப⁴வந்த்யேவ க்ரு’ஷ்ணலாலநஸத்³வ்ரதாத் ॥ 39॥
கார்திகே சைத்ரகே வைஶாக²கே மார்கே³ ச பா²ல்கு³நே ।
ஆஷாடே⁴ ஶுக்லகே தி³நத்ரயாத்மகம் வ்ரதம் த்வித³ம் ॥ 40॥
ஸுலகு⁴பு⁴க்³த³ஶம்யாம் து ராத்ரௌ ஶீலவ்ரதீ ப⁴வேத் ।
க்ரு’த்வா ஸாயந்தநீம் பூஜாம் க்³ரு’ஹ்ணீயாந்நியமம் வ்ரதீ ॥ 41॥
ஏகாத³ஶ்யாம் நிராஹாரம் கரிஷ்யேऽஹம் வ்ரதம் த்விதி ।
நமோ நாராயணாயேதி ப்ராதருத்தா²ய சிந்தயேத் ॥ 42॥
ஸ்நாத்வைகாத³ஶிகாப்ராதர்மண்ட³பே பூஜயேத் ப்ரபு⁴ம் ।
அநாதி³ஶ்ரீக்ரு’ஷ்ணநாராயணம் மாம் புருஷோத்தமம் ॥ 43॥
ஶுக்லபுஷ்பாக்ஷதவாரிகுங்குமசந்த³நாதி³பி: ⁴ ।
நமோ விபூ⁴தயே பாதௌ³ நமோऽஶோகாய ஜாநுநீ ॥ 44॥
நம: க்ரு’ஷ்ணாயேத்யூரூ ச விஶ்வமூர்தே நம: கடிம் ।
கந்த³ர்பாய நமோ மேட்⁴ரம் ப²லம் நாராயணாய ச ॥ 45॥
தா³மோத³ராயேத்யுத³ரம் வாஸுதே³வாய ச ஸ்தநௌ ।
மாத⁴வாயேத்யுரோ விஷ்ணோ: கண்ட²முத்கண்டி²நே நம:॥ 46॥
ஶ்ரீத⁴ராய முக²ம் கேஶாந் கேஶவாயேதி மஸ்தகம் ।
ப்ரு’ஷ்ட²ம் ஶார்ங்க³த⁴ராயேதி ஶ்ரவணௌ ஶ்ருதிவேதி³நே ॥ 47॥
ஹரயே ஶங்க²சக்ராஸிக³தா³ஜலஜபாணயே ।
ஶிர:ஸர்வாத்மநே தஸ்மை நம இத்யபி⁴பூஜநம் ॥ 48॥
மத்ஸ்யமுத்பலஸம்யுக்தம் ஹைமம் க்ரு’த்வா து ஶக்தித: ।
உத³கும்பே⁴ ந்யஸேத்தச்ச தா³நே ப்ரபூஜ்ய வை தி³ஶேத் ॥ 49॥
கு³ட³பாத்ரம் திலைர்யுக்தம் ஸிதவஸ்த்ராபி⁴வேஷ்டிதம் ।

ப²லாநி விவிதா⁴ந்யேவ தா³நே ப்ரபூஜ்ய சார்பயேத் ॥ 50॥
ஆரார்த்ரிகம் ப்ரகுர்யாச்ச விபூ⁴திஶ்ரீஶ்ரீக்ரு’ஷ்ணயோ: ।
நைவேத்³யாநி விசித்ராணி ப்ராதர்மத்⁴யே நிஶாமுகே²॥ 51॥
த³த்வா ப்ரஸ்வாபயேச்சாபி கீ³தவாதி³த்ரகோத்ஸவை: ।
ஜாக³ரணம் வ்ரதீ குர்யாத் ப்ராத:ஸ்நாத்வா ப்ரபூஜ்யேத் ॥ 52॥
த்³வாத³ஶ்யாம் ப்ரார்த²யேச்சாபி பத்³மம் த³த்³யாத்³த்³விஜாய து ।
உத³கும்ப⁴ம் ஸரத்நம் ச கா³ம் த³த்³யாத்³கு³ரவே ததா²॥ 53॥
யதா² ந முச்யஸே க்ரு’ஷ்ண ஸதா³ஸர்வவிபூ⁴திபி: ⁴ ।
ததா² மாமுத்³த⁴ராஶேஷது:³க²ஸம்ஸாரஸாக³ராத் ॥ 54॥
ஶய்யாம் த³த்³யாத்³த⁴நம் த³த்³யாத்³க்³ராமம் க்ஷேத்ரம் க்³ரு’ஹாதி³கம் ।
கு³ரும் ஸம்பூஜ்ய விதி⁴வத்³பூ⁴ஷாவஸ்த்ராணி சார்பயேத் ॥ 55॥
அத⁴ந: பூஜயேத்புஷ்பைர்போ⁴ஜநாந்நம் தி³ஶேத்³வ்ரதீ ।
அநேந விதி⁴நா யஸ்து க்ரு’ஷ்ணலாலநஸத்³வ்ரதம் ॥ 56॥
விபூ⁴திஸம்ப்ரத³ம் குர்யாத்தஸ்யர்த்³த⁴ய: பதே³ பதே³ ।
பாபாநி தஸ்ய நஶ்யந்தி பித்ரூ’ணாம் தாரயேச்ச²தம் ॥ 57॥
ஜந்மநாம் ஶதஸாஹஸ்ரம் ந ஶோகப²லபா⁴க்³ப⁴வேத் ।
ந து வ்யாதி⁴ர்ப⁴வேத்தஸ்ய ந தா³ரித்³ர்யம் ந ப³ந்த⁴நம் ॥ 58॥
யாவத்³யுக³ஸஹஸ்ராணாம் ஶதமஷ்டோத்தரம் ப⁴வேத் ।
தாவத்ஸ்வர்கே³ வஸேச்சாபி பூ⁴பதி:ஸ: புநர்ப⁴வேத் ॥ 59॥
வ்ரதம் க்ரு’த்வா ஹரேர்தா⁴ம ப்ரயாத்யேவ ந ஸம்ஶய: ।
ஸர்வாந் காமாநஶ்நுதே ச க்ரு’ஷ்ணேந ஹரிணா ஸஹ ॥ 60॥
இதிஶ்ரீலக்ஷ்மீநாராயணீயஸம்ஹிதாயா:த்³வாபரயுக³ஸந்தாநாத்மகஸ்ய த்ரு’தீயக²ண்டே³
139-அத்⁴யாயாந்தர்க³தம் க்ரு’ஷ்ணலாலநாக்²யவ்ரதநிரூபணம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 3। அத்⁴யாய 139/39-60॥

